
ANALISI OSAGARRIAK 2015-1

Sexua eta  maila  aldagaiak  elkarrekin  gurutzatu eta ez  da  alde esanguratsurik  ageri  datuetan (Ji  =  3,962;
askatasun-graduak  =  3;  p  >  0,05).  Hots,  azterketarien  banaketak  lau  mailetan  ez  du  loturarik  sexu
aldagaiarekin. Ohi bezala, emakume gehiago dago (% 68) baina proportzio horiek modu orekatuan banatzen
dira mailetan barrena.

Sexua aldagaia eta azken kalifikazioa elkarrekin gurutzatu eta ez da alde esanguratsurik ageri gizonen eta
emakumeen artean azken kalifikazioari dagokionez (Ji = 0,297; askatasun-graduak = 2; p > 0,05). Beraz, ezin
esan daiteke emakumeek emaitza jasoagoak eskuratzen dituztenik gizonek baino ezta alderantzizkorik ere.

Adinari  dagokionez,  aldeak  esanguratsuak  dira  baina  oso  pisu  gutxikoak.  Emakumeen  adinaren  batez
bestekoa 33,58 urtekoa da, gizonena, berriz, 32,25.

Adina eta mailak elkarrekin gurutzatuta bai  ageri  direla alde esanguratsuak,  ez horren urriak.  1.  mailako
azterketarien adinaren batez bestekoa 36,23 urtekoa da. 2. mailakoen batez bestekoa, berriz, 34,58; 3.ekoena
29,58,  eta,  4.  mailakoen  adinaren  batez  bestekoa  35,06  (F  =  250.02;  askatasun-graduak  =  3;  p  <  0,05).
Gazteenak, beraz, 3. mailakoak eta edadetuenak 1. mailakoak.

Azterlur aldagaiaren eta adinaren artean lotura dago (F = 75.134; Askatasun-graduak = 2; p < 0,05). Bizkaiko
azterketariak dira gazteenak (Adina = 32,11); Gipuzkoakoak, berriz, edadetuenak.

Susmoak susmo, adinari dagokionez, badago lotura “maila” aldagaiaren eta “azterlur” aldagaiaren artean.
Azken  tauletan  ikusten  denez,  Bizkaiko  lurraldean  probak  egindakoak  dira  azterketaririk  gazteenak,  eta,
lurralde horretan, grafikoan ikusten den bezala,  3. mailakoek osatzen dute adinaren batez besteko baxuena
duen taldea (Adina = 28,70). 

Adina eta Irakurmenaren lorpen-maila alderatuta, Ez aurkeztuek dute, era esanguratsuan adinaren batez 
bestekorik baxuena (32,65). EZ GAI kalifikazioa dutenek, berriz, talderik adinduena da.

Entzumenari dagokionez ere, halatsu. EZ GAI kalifikazioa jasotakoak dira edadetuenak (F = 17.391; askatasun-
graduak = 2; p < 0,05).

Idazmen-probara aurkeztu ez direnak dira gazteenak. Eta GAI eta EZ GAI direnen arteko aldea urtebetekoa
izatera ere ez da iristen (F = 5,636; askatasun-graduak = 2; p < 0,05). 

Adina eta azken emaitza elkarrekin alderatuz, behatu egiten da EZ GAI kalifikazioa jasotakoek osatzen dutela
multzorik edadetua (F = 7,885; askatasun-graduak = 2; p < 0,05).

Badaude  alde  estatistikoki  esanguratsuak  ikasketa-mailari  eta  euskalduntze-mailari  dagokienez.  Era
nabarmenean 4. mailako azterketarien artean lizentziadunen proportzioa handiagoa dago espero zena baino.
Era berean, 3. mailan, azterketari gehiago dago magisteritza-ikasketak burutuak dituztenak espero zirenak
baino. Esan daiteke, oro har, ikasketa-maila zenbat eta jasoagoa izan, azterketariak euskalduntze-maila ere
goragokoa dela (Ji = 516,489; askatasun-graduak = 15; p <0,05).

Aldea oso xumea bada ere, gainditze-tasa altuxeagoak espero ziren goi-mailako ikasketak dituztenen artean
entzumen-proban. Aldeak oso xumeak izanda ere esanguratsuak dira (Ji = 20.371; askatasun-graduak = 10; p
< 0,05). 

Irakurmen-proban lortutako emaitzak ikasketa-mailarekin gurutzatu eta,  ikusten dugu gutxiago direla goi-
mailako  ikasketen  jabeen  artean  espero  izandako  proportzioa  GAI  emaitzari  dagokiona  (Ji  =  50,852;
askatasun-graduak = 10; p < 0,05).

Ikasketa-maila  eta idazmen-proban lortutako kalifikazioa elkarrekin gurutzatuz behatu egiten da,  oro har,
ikasketa-maila  zenbat eta altuagoa izan euskara-proban ere kalifikazioak hainbat eta hobeak direla. Hala ere,
joera hori ez da betetzen magisteritza-ikasketan dituztenen artean (Ji = 93,631; askatasun-graduak = 10; p <
0,05).

Eta,  azkenik,  azken  kalifikazioa  eta  ikasketa-maila  elkarrekin  gurutzatuz,  behatu  egiten  da  ikasketa-maila
zenbat  eta  goragokoa  izan  euskara-proban  ere,  oro  har,   emaitzak  hainbat  eta  hobeak  direla,  nahiz  eta
magisteritza-ikasketak dituzten artean ez sumatu joera hori (Ji = 93,631; askatasun-graduak = 10; p < 0,05).

Deigarria  da  trebetasun  hartzaileetan  goi-mailako  ikasketak  dituztenak  ez  gailentzea  euskara-emaitzetan
ikasketa-maila apalagoko azterketarieri, trebetasun sortzaileetan, berriz, alderantziz gertatzen denean. Horra
hor, aztertzea merezi duen gaia.

3. mailako zuzentasunaren iragazkia (zuzentasuna eskasa edo oso eskaza izan eta orotara ere EZ GAI)

Espero zenez, iragazkia jarrita, idazmen-proban zuzentasun eskasa edo oso eskasa duten azterketariak ez dute
GAI kalifikazioa lortzen. Ireki dezagun orain, iragazki hori:

Eta, ikusten dugu badaudela 81 norbanako GAI kalifikazioa lortuko luketenak baldin eta iragazki hori ez 
balego(% 2,3).

Egin dezagun gauza bera mintzamen-probarekin:

3. mailako mintzamen-proban ere, espero bezala, ez dago norbanako bakar bat ere GAI kalifikazioa lortu eta 
zuzentasunean “Eskasa” edo “Oso eskasa” kalifikazioa lortu duenik. Ken dezagun iragazkia:

Iragazkia kenduta 14 norbanakok lortuko lituzkukete 15 edo goragoko puntuazioak are zuzentasunean “EZ 
GAI” (Eskasa edo Oso eskasa) kalifikazioak lortuta ere (% 0,4).

4. mailako zuzentasunaren iragazkia (zuzentasuna eskasa edo oso eskasa izan eta orotara ere EZ GAI)

Norbanako batek lortuko luke GAI kalifikazioa 4. mailako idazmen-proban baldin eta zuzentasunaren iragazkia
ez balego (% 0,3).

4. mailako mintzamen-proban, iragazkia jarri zein kendu emaitzak ez lirateke aldatuko.

Ez dago alde esanguratsurik “Ikaslearen lurraldea” aldagaiaren eta azken emaitzaren artean (Ji  =  26,128;
askatasun-graduak = 26; p > 0,05).

Ereduaren analisia

Idazmen-proban

Mintzamen-proban

Faktore bakarra ageri da bai idazmenari bai mintzamenari dagokienez, osagaiak elkarri estu loturik ageri dira.
Hiru faktore eskatuta ere oso koefiziente ahulak lortuz bigarren eta hirugarren faktorean. 

Laburbilduz:

 Sexua eta maila  aldagaiak elkarrekin gurutzatu eta,  ez da alde esanguratsurik ageri  datuetan (Ji  =
3,962; askatasun-graduak = 3; p > 0,05). Hots, azterketarien banaketak lau mailetan ez du loturarik
sexu  aldagaiarekin.  Ohi  bezala,  emakume  gehiago  dago  (%  68)  baina  proportzio  horiek  modu
orekatuan banatzen dira mailetan barrena.

 Sexua aldagaia eta azken kalifikazioa elkarrekin gurutzatu eta ez da alde esanguratsurik ageri gizonen
eta emakumeen artean azken kalifikazioari dagokionez (Ji = 0,297; askatasun-graduak = 2; p > 0,05).
Beraz,  ezin  esan daiteke  emakumeek emaitza  jasoagoak  eskuratzen dituztenik  gizonek baino  ezta
alderantzizkorik ere.

 Adinari dagokionez, aldeak esanguratsuak dira baina oso pisu gutxikoak. Emakumeen adinaren batez
bestekoa 33,58 da, gizonena, berriz, 32,25.

 Adina  eta  mailak  elkarrekin  gurutzatuta  bai  ageri  direla  alde  esanguratsuak,  ez  horren  urriak.  1.
mailako azterketarien adinaren batez bestekoa 36,23 urtekoa da. 2. mailakoen batez bestekoa, berriz,
34,58;  3.ekoena  29,58,  eta,  4.  mailakoen  adinaren  batez  bestekoa  35,06  (F  =  250.02;  askatasun-
graduak = 3; p < 0,05). Gazteenak, beraz, 3. mailakoak eta edadetuenak 1. mailakoak.

 Azterlur aldagaiaren eta adinaren artean lotura dago (F = 75.134; Askatasun-graduak = 2; p < 0,05).
Bizkaiko azterketariak dira gazteenak (Adina = 32,11); Gipuzkoakoak, berriz, edadetuenak.

 Susmoak susmo, adinari dagokionez, badago lotura maila aldagaiaren eta azterlur aldagaiaren artean.
Taulan  eta  grafikoan  ikusten  denez  (  5.  orrian),  Bizkaiko  lurraldean  probak  egindakoak  dira
azterketaririk gazteenak, eta, lurralde horretan, grafikoan ikusten den bezala,  3. mailakoek osatzen
dute adinaren batez besteko baxuena duen taldea (Adina = 28,70). 

 Adina eta Irakurmenaren lorpen-maila alderatuta,  Ez aurkeztuek dute, era esanguratsuan adinaren
batez bestekorik baxuena (32,65). EZ GAI kalifikazioa dutenek, berriz, talderik adinduena da.

 Entzumenari dagokionez ere, halatsu. EZ GAI kalifikazioa jasotakoak dira edadetuenak (F = 17.391;
askatasun-graduak = 2; p < 0,05).

 Idazmen-probara  aurkeztu  ez  direnak  dira  gazteenak.  Eta  GAI  eta  EZ  GAI  direnen  arteko  aldea
urtebetekoa izatera ere ez da iristen. Estatistikoki esanguratsua da, hala ere (F = 5,636; askatasun-
graduak = 2; p < 0,05). 

 Adina eta azken emaitza elkarrekin alderatuz, behatu egiten da EZ GAI kalifikazioa jasotakoek osatzen
dutela multzorik edadetua (F = 7,885; askatasun-graduak = 2; p < 0,05).

 Badaude alde estatistikoki  esanguratsuak ikasketa-mailari  eta  euskalduntze-mailari  dagokienez.  Era
nabarmenean 4. mailako azterketarien artean lizentziadunen proportzioa handiagoa dago espero zena
baino.  Era  berean,  3.  mailan,  azterketari  gehiago  dago magisteritza-ikasketak  burutuak  dituztenak
espero zirenak baino.  Esan daiteke, oro har,  ikasketa-maila zenbat eta jasoagoa izan, azterketariak
euskalduntze-maila ere goragokoa dela (Ji = 516,489; askatasun-graduak = 15; p <0,05).

 Adina eta Irakurmenaren lorpen-maila alderatuta,  Ez aurkeztuek dute, era esanguratsuan adinaren
batez bestekorik baxuena (32,65). EZ GAI kalifikazioa dutenek, berriz, talderik adinduena da.

 Entzumenari dagokionez ere, halatsu. EZ GAI kalifikazioa jasotakoak dira edadetuenak (F = 17.391;
askatasun-graduak = 2; p < 0,05).

 Ikasketa-maila eta idazmen-proban lortutako kalifikazioa elkarrekin gurutzatuz behatu egiten da, oro
har,  ikasketa-maila   zenbat  eta  altuagoa izan euskara-proban ere  kalifikazioak hainbat  eta  hobeak
direla.  Hala  ere,  joera  hori  ez  da  betetzen  magisteritza-ikasketan  dituztenen  artean  (Ji  =  93,631;
askatasun-graduak = 10; p < 0,05).

 Irakurmen-proban lortutako emaitzak ikasketa-mailarekin gurutzatu eta, ikusten dugu gutxiago direla
goi-mailako  ikasketen  jabeen  artean  espero  izandako  proportzioa  GAI  emaitzari  dagokiona  (Ji  =
50,852; askatasun-graduak = 10; p < 0,05).

 Entzumen-proban  lortutako  emaitzak  eta  ikasketa-maila  alderatuta,  aldea  oso  xumea  bada  ere,
gainditze-tasa altuxeagoak espero ziren goi-mailako ikasketak dituztenen artean. Aldeak oso xumeak
izanda ere esanguratsuak dira (Ji = 20.371; askatasun-graduak = 10; p < 0,05). 

 Ikasketa-maila eta idazmen-proban lortutako kalifikazioa elkarrekin gurutzatuz behatu egiten da, oro
har,  ikasketa-maila   zenbat  eta  altuagoa izan euskara-proban ere  kalifikazioak hainbat  eta  hobeak
direla.  Hala  ere,  joera  hori  ez  da  betetzen  magisteritza-ikasketan  dituztenen  artean  (Ji  =  93,631;
askatasun-graduak = 10; p < 0,05).

 Eta, azkenik, azken kalifikazioa eta ikasketa-maila elkarrekin gurutzatuz, behatu egiten da ikasketa-
maila zenbat eta goragokoa izan euskara-proban ere, oro har,  emaitzak hainbat eta hobeak direla,
nahiz eta magisteritza-ikasketak dituzten artean ez sumatu joera hori (Ji = 93,631; askatasun-graduak =
10; p < 0,05).

 Deigarria  da  trebetasun  hartzaileetan  goi-mailako  ikasketak  dituztenak  ez  gailentzea  euskara-
emaitzetan  ikasketa-maila  apalagoko  azterketarieri,  trebetasun  sortzaileetan,  berriz,  alderantziz
gertatzen denean. Horra hor, aztertzea merezi duen gaia.

 3. mailan, zuzentasunaren atala gainditu behar da idazmen- nahiz mintzamen-probak gainditzeko. Lan
honetan  simulazioa  egin  dugu  ikusteko  zer  gertatuko  litzateke  baldin  eta  iragazki  hori  ez  balego.
Idazmen-probari dagokionez, 81 norbanako lortuko lukete GAI kalifikazioa idamen-proban iragazkia
kenduta (% 2,3).

 Mintzamen-probari  dagokionez,  berriz,  Iragazkia  kenduta  14  norbanakok  lortuko  lituzkete  15  edo
goragoko puntuazioak are zuzentasunean “EZ GAI” (Eskasa edo Oso eskasa) kalifikazioak lortuta ere (%
0,4).

 4. mailan ere badaude horrelako iragazkiak baina ez dago alderik iragazkia kendu nahiz jarri.

 Datuak beren osoan hartuta (lau mailak batera) ez dago alde esanguratsurik “Ikaslearen lurraldea”
aldagaiaren eta azken emaitzaren artean (Ji = 26,128; askatasun-graduak = 26; p > 0,05).

 Analisi faktorialek bistaratzen dute idazmenaren eta mintzamenaren atalek barne-lotura handia dutela
elkarrekin trebetasun bakoitzean faktore bakarra osatuz.

